
FRÍGGJADAGUR 29. SEPTEMBR 2017

SOSIALURIN 113 21

an KÍ tapur og B36 ikki vinnur, so 
kann ongin innheinta Víkingarnar.

Øll trý eru á útivølli, men Vík­
ingur hevur á pappírinum lættastu 
uppgávuna, sum er í Fuglafirði. 
Hóast talan er um grannauppgerð, 
er Víkingur greiður favorittur at 
vinna. Talan er um nummar eitt 
móti nummar tíggju.

Seinast liðini møttust vann 
Víkingur 4-0, men fyrr í kappingar­
árinum endaði uppgerðin í Fugla­
firði við javnleiki 1-1.

Nógv bendir á, at Víkingur eftir 
óvæntaða tapið fyri TB/FCS/Royn, 
hevur fingið sín lærdóm á hesum 
sinni.
Sosialurin tippar: 1-3

Bæði renna
TB/FCS/ROYN-KÍ: SUNNUDAGIN KL 15
KÍ rennur eftir Víkingi í FM-
stríðnum, meðan TB/FCS/Royn 
rennur undan niðurflytingar­
strikuni. Tí er talan um tvey lið, 
sum ikki kunnu semjast við Stóra. 
Heimaliðið skal brúka stigini til at 
halda frástøðuna upp á seks stig 
niður til 07 Vestur, meðan KÍ skal 

vinna, fyri at gera sær nakran vónir 
um at halda lív í FM-stríðnum.

KÍ hevur vunnið báðar innan­
hýsis dystirnar, men tað stóð 
nógv á við Stórá, tá liðini spældu 
í 8. umfari. KÍ vann 2-1 í seinastu 
minuttunum, tá Albert Adu skor­
aði.

Summi lið tykjast ræðast kon­
tanta spælistílin hjá heimaliðnum, 
men KÍ er ikki eitt av teimum.
Sosialurin tippar 1-2

Stendur nógv á B36
SKÁLA -B36: SUNNUDAGIN KL. 15
B36 hevur tað ikki altíð so gott 
á Skála. Soleiðis var heldur ikki, 
tá liðini møttust á Skála fyrr í ár. 
Dysturin endaði við javnleiki. Ger 
hann tað aftur hesa ferð, so rýkur 
B36 í FM-stríðnum. Skála er mentalt 
leyst av niðurflytingarstríðnum, 
men tekniskt kann ein ósigur 
skapa eitt sindur av órógv á Skála.

Liðið er sjey stig framman fyri 
07 Vestur, men skráin seinastu tveir 
dystirnar er eitt sindur betri fyri 07 
Vestur, sum enn hevur ÍF eftir.

B36 spældi sær av við FM-

møguleikan í óvæntaða tapinum 
fyri 07 Vestur. Her kemur væl við, 
at Patrik Johannesen er við aftur 
eftir leikbann, so Odmar Færø 
kann fara í verjuna aftur.
Sosialurin tippar: 2-2

Heimaliðið skal vinna
07 VESTUR-NSÍ: SUNNUDAGIN KL. 15
Fyri heimaliðið er setningurin 
púra greiður. 07 Vestur skal hava 
stig fyri at gera sær tankar um at 
yvirliva í deildini. Helst skal ein 
sigur til, tí EB/Streymur hevur 
eins og 07 Vestur ÍF eftir. Eftir 
stigatalvuni eru tað næstan trý 
stig, men tað ger ikki stóran mun, 
um bæði liðini vinna teir dystirnar.

Gestirnir úr Runavík royna 
at fáa samlað nøkur stig saman 
til seinast, men liðið er rokið úr 
FM-stríðnum, men hevur enn 
møguleikan at fáa heiðursmerki.
Sosialurin tippar: 3-2

Brennur undir 
sundalagsmonnum
HB-EB/STREYMUR: SUNNUDAGIN KL. 15
Eftir sigurin á 07 Vestur bendi lítið 

á, at sundalagsmenn skuldu hugsa 
nakað meir um niðurflytingarstríð. 
Nú eru teir aftur næstir niðurflyt­
ingarstrikuni og ger 07 Vestur bart, 
so verður næstan áfast, um ikki 
sundalagsmenn gera ein vørr. HB 

hevur útspælt sín leiklut í Evropa 
League stríðnum.
Sosialurin tippar: 1-1

SOSIALURIN TIPPAR

Líkt er til at Atli Gregersen, Gert Hansen og Elias Rasmussen skulu hava nýggjan venjara komandi kappingarár. Søgurnar siga, at Sámal Erik Hentze tekur yvir í NSÍ

GERBER OG NSÍ
FARA HVØR TIL SÍTT


